
	తే.	
బసిఁడిగిలుకలచెర్కోలఁ బరిఢవించి

కఠినహుంకార మొనరించి కనకరథము

వారువంబులఁ బఱపె దుర్వారలీల

బిరుసు తహతహ వినువీధిఁ బిచ్చుకుంటు.

అగస్త్యుండు దక్షిణకాశికిం బోవుట




	వ.	
ఇవ్విధంబునం భువనోపద్రవంబు బ్రశాంతిం బొందించి దక్షిణకాశీసందర్శనంబునంగాని

కాశీవియోగవేదనాభారంబు డిందుపడ దని డెందంబున నిశ్చయించి మందమందప్రయాణంబుల గెందలిరాకుఁబోఁడియాకులతం బొందికను గందకుండ ముందఱఁ బిఱింది నడపించుచు నెడనెడఁ బుణ్యవాహినీతీర్థంబులఁ గ్రుంకులువెట్టి యష్టమూర్తి నభ్యర్చించుచుం గొన్ని వాసరంబులకుఁ గుంభసంభవుండు గోదావరి నొరసికొనుచు నాంధ్రదేశంబున నరుగునప్పుడు.

	మ.	
అహరారంభములందుఁ బ్రస్రవణశైలాధిత్యకాకందరా

కుహరక్రోడకటాహగద్గదనదద్గోదావరీసింధువా

ర్లహరీశీకరమాలికాశిశిరము ల్పంపాసరుల్ దండకా

గహనగ్రాహులు వాయువుల్ దపసికిం గావించె నాహ్లాదమున్.

	తే.	
ఋషిఁకి బంపాసరోవీచిపృషతశిశిర

గంధవాహప్రవాహసంబంధములును

గాశికాక్షేత్రవిప్రయోగప్రభూత

తాపశాంతి యొనర్పంగ నోప వయ్యె.

	సీ.	
పట్టుగా శ్రీవీరభద్రేశు సేవించి

        యికి సోమనాథునంఘ్రులకు నెరఁగి

పురశాసను ననంతభోగీశ్వరస్వామి

		 ఈ పేజీలో చివరి మార్పు 30 జూలై 2020న 04:29కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

